
Gorko e debbo fuu ana mbaawi laataade hooreejo. Kaa hannde,
rewbe keewaa e majjum sanne e yelaa amin ley oo poroje, yo
yiide be, ebe ardii ley golleeji politik e ley nokkuuuje do
bametee ¢ kawjortee ley keredu, ley laamu kapum e ley aduna
oo fuu.

Homo woni hooreejo?
Homo wi” etee hooreejo?
Maandaa "hooreejo'':
e Oo neddo ardotoodo yimbe: "kanko wuuwanta laawi
jokkubbe e makko e waroobe caggal”
o Kanko ardotoo e golle
o Kanko darnata laawol jokketeengol
¢ Kanko hollata laawol ngol yimbe njokkata
¢ Kanko woni ooncoowo hakkillaaji yimbe faa waylita ko
woodi. |

Hedum woni hoorevaaku?
Maandaa "hooreyaaku':
o "Hooreyaaku" yo mbaaka bii-aadama faa waylita taguuji
yimbe e kabaaruuji goodudi
o "Hooreyaaku" yo
o "Hooreyaaku" yo waawde waylitinde mbaaka mum,
mbaakaji wobbe e hoddiibe mum.
Sabaabuuji hooreyaaku annii:
e Neddo yo hooreejo ngam o waylitii nguurndam yimbe,
jamaa, neddo gooto naa fedde yimbe;
e Neddo yo hooreejo ngam omo humanii kabaaruuji Jamaa
e Neddo yo hOOI‘CC_]O ngam omo haala e innde yimbe faamo
hollita mabbe naa habanaade ko be ndaarata.

Hooreebe ana keewi sii:
e Hooreejo politik
e Hooreejo diina
e Hooreejo jamaa

e Hooreejo baale

Hedi ngoni taagumansaaji hooreejo?

- Anniya mawdo - Yidugol farrati

- Kuutiral - Yaadiral

- Mupal - Ngoraaku

- Neddaaku - Laabal

- Tinnaare - Hakkillantaaku

- Ngaaraaku/Ngorkaaku - Suuyde farrati

- Yiingo (ko waraali) - Anndugol ko woni ardineede
- Cuusal - Famdingol aduna/ Leydinkinaare
- Jokkugol sariya - Yaajugol hakkille

- Tibbaraaku - Moy¥yugol baaldal

- Pellisal

Tagumansaaji hooreyaaku ana ceeri hakkunde gorko e
debbo na?

Ana wajimmbinii taagumansaaji hooreyaaku, so dum gorko, so
dum debbo fuu laatoo gooto. | '

Kabaaruuji vabbiidi e goodudi :
¢ Hono hooreyaaku rewbe laati ley Mali kapum e rejon do
jannde ndee watta doo? '
e Rewbe hono foti ngoni ley baale kawjotoode golleeji e
bamo je anniyaaji?
¢ Rewbe hono foti ngoni ministir'en, goforneer'en, depite'en,
hooreebe partiiji politik hooreebe baale golloobe, e.k.n.?

Sabaabuuji :
e Hedum e hedum wallata rewbe faa laatoo hooreebe? Hono:
peeral jamaa, sariyaaji, beydugol jannde rewbe, demokarsi,
ek.n.

Tiddallaaji Kaandi woortecede :
e Doole fina-tawaa
e Worbe e hakkillaaji mum' en
e Rewbe wobbe (kiram, kirondiral bonngal)
¢ Rafi jannde (jannde lekkol, jannde mawbe)
e Wayde hoolaade hoore mum (yaage mawdo, hinnagol
hoore mum 6olol, kulol jamaa)
¢ Rafi baawde (rafi kaalisi ¢ famdude kebe)
¢ Politik laamu
e ckn.



"Tiddallaji kadooji rewbe laataade hooreebe"

So worbe e rewbe enndondiraama banngal hooreyaaku,
rewbe ana kawra e tiddallaaji mawdi di be kaani ittude. Ko buri
heewde fuu so wanaa be cowa golleeji mabbe so be keba naa be
keddoroo ko be ndaarata. Heewbe ana mbi'a rewbe buri
waawde hawjaade, sako maade so dum kaalisi. Ana wi'ee duu
heewaa ko be njabata yenneede.

Rewbe Rewbe
Rejopaaii | wotanaabe Hakke ley wo%':&abe Hakke ley
adadu adadu
1999 Rewbe| Adadu
Kaaye 63 1/28 65 (1793 1/28
Kulikoro 81 1/21 113 | 1770 1/16
Sikaaso 85 1/24 149 |2149 1/14
Segu 80 1/22 183 11830 1/10
Mootti 56 1/28 114 [1653 1/15
Tummbutu 5 1/144 19 722 1/38
Gaawo "8 1/58 10 474 1/47
Kidal 0 | 0 3 133 [ 1/44
Pistidk | g 6 |18 | 250 s
Adadu 418_ 1/24 704 (10774 1/15




Yeewee ndee haatumeere, no rewbe ngotonira ley Mali e ley

kominaaji, endondiron e lamndi ley dii:

e Hoto rewbe bee buri fuu wotaneede?

e Hoto rewbe bee burnoo fuu haande taweede e ko saabi?
(ngam ebe kumani nafakaaji mab6e, ebe ngarda e baawde e
hakkillaaji mabbe, ebe cullani darnugol suudu-baaba ngam
beyngu mabbe, e.k.n.). |

o Kodum hadata rewbe taweede ley golleeji e ko saabi be
tawataake ley gollirde keewde?

Ley jamaare mon ndee :
e Darnde hende rewbe njogii?
e Darnde hende rewbe njogii ley gollirde pamare?
e Ley laamorde diina: rewbe hono foti laatii hooreebe?
Rewbe hono foti ngoni rewoobe diina kaa?
e Hedum woni darnde rewbe ley keredu?

Bii-walde fuu tawaado naa bii-leydi ko o laatii fuu, so o gorko,
so o debbo, ko o woni e sii fuu, ko woni demngal makko fuu,
no baawde makko potiri fuu, ko diina makko woni fuu naa
laawol politik ngol mo jokki fuu ana haani wotude e
wotaneede.

Demokarasi yammbataa so wanaa gidaade, mbarkanaaku,
nafaaji e anniyaaji leydiyankoobe fuu njatee.



Yeew nate tati dee, jabo-daa lamndi dii

Natal 1: Gorko ana joyyinii batu mo worbe bolbe kawri e mum.



Natal 2: Gorko ana onnga batu mo worbe e rewbe kawri € mum.
o Hebe ngoni onngoobe batuuji dii?
o Hebe e hebe kawri e batu fuu?

Natal 3: Debbo ana onnga batu mo worbe e rewbe kawri ¢ mum.
e Kodum seenndi batuuji 3 dii?
e Kodum e kodum waylitii hen?

Maandaa: Waylitaade yo iwde e mbaaka arana warta e
| ngokka, iwde e alhaali gooto so warta e goddo.

Yo tawreede hakkille goddo, gollirde no wobbe ngolliraali,

worrude no wobbe ngoraali.

Ko woni nafaa naa kasindinal waylito? Annii jaabuuji waylito

ana hasindinaa naa ana nafa faa:

Samtina ko woodi (hono alhaali rewbe ley demokarasi e
ley yirwere).

MoyYintina boofi (hono miilde rewbe mbaaworaa hono
worbe nii).

Yaada e kabaaru keso (hono haggitere-laamu).

Holla metti mum e kabaaru torroowo (hono sottingol
ngeenndi yaadee hodorde heyre). |

Holla e daranoo kabaaru gardo (hono yooro).

Hibbintina ko paki (hono pamaraaku rewbe ley nokkuuje do
anniyaaji bametee).

Nibugol na waylitogol booyoowo, yo golle kaando jokkude

wattuuji tati mawdi:

Jaattagol kabaaru oo e anniya waylitidde
Fuddugol waylito ngoo (hono gollude ngo) }
Nii6ude kabaaru keso oo (hono piibugol ko woodi koo)

Jaakagol kabaaru oo ana haani holiude kasindinal waylito ngoo.
Ley waylito fuu, a tawan neddo naa fedde yimbe ngoni hoore
majjum, kapum en duu onngata.

Rewbe wotanaabe bee yo hooreebe kaanube daranaade
onngude waylito fuu faa camtina nguurndam jamaaje
kominaaji mum'en, ley yirwingol kabaaruuji rewbe. Hakkillaaji
mabbe dii, ana kaani fawaade dow jaako ko woodi.

Ko saabi ko heewi fuu en njidaa kulle mbaylito?u’

Ndee salaare wi'etee "Muurtere feewde waylito". Muurtere ana
waawi banngude nde waylito wadi fuu, sabaabuuji mayre ana
keewi sanne hono:
o Rafi holaare e kulol ko waylito ngoo wardata naa
kabaaru keso gardo oo.
o Salaare yoppude ko woodi (hono nafakaaji).
o Rafi daliili waylito ngoo. |
o Rafi gollididde e haanube gollideede bee ley 6amugol
anniya waylitidde (hono rafi kaadal).

Odon mbaawi hokkude misaluuji kabaruuji do yimbe calani

waylito, kapum e kabaaruuji do waylito wadi faa woodi,
lamndo-don ko laatii sabaabu majum.

Hakkunde dabaareeji paddordi naa gollirdi muurtere feewde
waylito, a tawan:

Fammingol (IEC-Anndingol, Janngingol ¢ Humpitagol):.
Famminde kasindinal e ko wadi waylito ngoo dow hebugol
hakkillaaji e famminde jamaa, pelle naa baale. Saaganagol
ana waawi wadeede hono doo IEC.

Gollidal: Neddo fuu tawaado waylito ngoo ana woodani,
ana haani ley jaakagol kajum e heno waylitd ngoo ngol
lida gila e puddoode.

Joodagol e kaadal: Fuddude kaaldal so ana haani,
ndaartude paamral kapum e pellisal.

Hewtugol hakkille haaldoobe e gollidiggol: Tottu yimbe
maandube golleeji mawdi waylito ngoo.

Hulbingol ayyiniingol e cuudiingol: Dooldinde jabude
waylito dow paarre jukkungo.

Yeewee nate 2 hello waroowo ngoo faa moyya:

Natal I: Yimbe ana ngondi e yeddondirde, bannge mabbe,

neddo gooto ana joodii kapum tan, omo nanndi e kuldo
naatude e jeddi dii.

Natal 2: Ley yimbe bee ‘rewf.)e humitiibe ndaraniibe jeddi ana
tawaa e mabbe.

Hono paamru—d'on maandaa dow "hoolaade hoore mum?"



Lamndi goddi kaandi jaakiteede annii:
e Hono debbo natal aranal ngal way?
e Hono mbaawru-don siforaade dum?

Hono debbo natal didabal ngal way?

Ko o watta?

e Ko seenndi nate didi dee?

o Ko waylitani debbo oo?

Maandaa hoolaade hoore mum: So neddo ana hoolii hoore
mum e baawde mum, ndeen wi'etee hoolaade hoore mum.







Kulle baawde beydude hoolagol hoore mum:

Tuugaade yimbe be wondi.
Gollididde ley fedde.
o Naatude e farrati so si'a (hono bamude haala ley jamaa).

e Jaakaade e faaminde daliili waylito anniyaango golleede
ngoo.
o Hubindaade ko golletee naa ko haala mum haaletee koo.

Jabude onngude batu.

Hoolaade hoore mum ana hasindina ley farritagol debbo
ndaaroowo faa wotanee.

Won ko paayroton, ko kooli-don sanne na? |



SAAGANAGOL, TIMMINGOL HABOOJI E KAALDAL

Immaade amen ley dewtere ndee yo famminde ko woni
saaganagol e hollitidde nafaa maggol kajum e semmbinde
baawde wadde saaganagol. So on tiliima janngude dewtere
ndee, on mbaawan seendude sii e asuluuji habooji, sakkaade di
naa pifude di. Immaade amen yo faabaade no paamron no
kaaldal wadirtee faa onon e ko'e mon mbaawon golle oo faa
feewa. '

Annditidde ko woni habo e hollude sii haBooji e asuluuji
majji

Maandaa: Habo yo rafi paamral, luuttondiral hakkille
hakkunde yimbe didon naa pelle yimbe. Dum yo rafi
paamral, rafi dewral. So Habo wadii hakkunde yimbe didon
naa pelle yimbe naa leyde, ebe mbaawi yottondirde juude,
bamondirde malfe.

Sii habooji hedi anndu-don ?

Eden mbaawi seenndude habooji cuudiidi e habooji banngudi.
Habooji cuudiidi yo habooji tiiddi annditidde, edi kada kawral,
edi kada golleeji anniyaadi. Habooji banngudi yo habooji
anndaadi maandudi, ayyiniidi, tayoraadi ana ngoodi. ’

E hakkilee mon, ko woni asulu habooji?
Ko saabi habooji ana ngoodi?

Jaabuuji njidaadi:

Rafi dewral dow immaade, dow hakkﬂlaaji (habooji politik)
Luuttondiral hakkillaaji (hakkunde mawbe e sukaabe)
Luuttondiral e dow no golle warretee

Metti

Yaltineede suudu-baaba

E.kn.

Hono habo waawi pifireede. On accan janngoobe bee kokka
jaabuuji mum'en, caggal dum kolliton be dabareeji nay (4)
ngoodi:
¢ Jottondiral (kiiti, jottondiral juude, wolde)
o Kaaldal (kaldal hakkunde habdube bee tan)
¢ Rewtintingol (kaaldal tawee goddo, caagotoodo haalata
hakkunde mab6e)
e Yaltitigol e haala naa yoppugol haaldeede ( fedde gooto
yaltita e haala kaa, muroo goddo 00)

Dabare arano cakitotoodo (jottondiral e yaltugol) njidaaka.
Kaaki kaaldal e dewrintinal yo laawi lobbi naftorteedi caggal
jottondiral e yaltitiggol e habo ngoo. Ndeen janginoowo oo wi’a
janngoobe bee ngada ekkitorde fawiinde e dow timmugol sarri.
Kapum woni faandaa jannde jokkoore ndee.



Dewrintinal o _

So dewrintinoowo ana yidi golle mum moyya, o haanaa
jinngande fay gooto. Omo haani huutirde; pati o heedana fay
gooto e luuttondirbe bee. O hedoo homo fuu, o faama ko woni
e hakkille mum, o fammina homo fuu nafaa goodudo so dewral
wadii kapum e no dewral ngal hebirtee. Toopudo fuu hollitee, o
ndaarda homo fuu jaba faamreede, mupa, yaafoo god'd”o Pati be
njokka fay huunde so wanaa nafaa j Jamaa

Kaawral

"Kaaldal ana wadee hakkunde yimbe luurrube reentube
nafakaaji. Kambe njooddotoo so be kaalda faa be kawra."

Kaaldal ana waawi taweede kasen do yimbe be ngaldaa
hakkillaaji njoodotoe so homo fuu ndaara yalla goddo oo ana
warta ¢ mum. Dum duu ana waawi sakitoraade kawral.

Kaaldal ana sakitoroo : "6ee keba -bee mbaasa", "bee
mbaasa bee keba", "be fuu be keba" naa "be fuu be mbaasa". Ko
buraa yufeede ‘tawee be fuu be keﬁu Kebal ngal ana waawi
_6urdude. -

Mlsaalu ﬁee-gaa keba kaahsx, bee-too keba jam.



e Kodum nji'oton e natal aranal ngal?
e Hoto jamaa oo yidi yaarude? Hoto be peewti?

o Kodum be mbaqsi hawrude e dow mum?

@



. Kod'um» nji'oton e natal didabal ngal?



e A’ pe be mun na ja sabanan kan ?
o M>ogo ninnu be ka taa min ?
e U ka benbaliya banna cogo di ?

e Mbgo ninnu sera ka hakilina kura jumen soro min ye.

@

bee nimisi wasa ?



Nafaa kaaldal ngal ana selli sanne, kanngal sabimbinta:
e Faddagol hobooji 6anngudi

e Jlifugol habooji
e Ndaartugol dewral
e Ndaartugol ko waawi wadeede.

Sardiiji kaaldal
Nde haala kaaldal haalaa fuu, kinaa tawee:
o Haaldoobe didon ana ngoodi (wanaa waajibi dum tawee
Yimbe didon tan);
e Ko haala mum haaletee (Ko dum woni?);
o Faandaa (kodum ndaaretee yalla ana laatoo?);
e No wadirtee (hono ko ndaaretee koo hebirtee?);
o Wakkati e nokku fuu ana ngoodi (Mande? Hoto?);
e Jabangol kaaldeteedo (yarraade haaldude e goddo 0o0);
¢ Anndal kaaldeteedo (anndude ko woni e goddo 00);

So a kaaloowo hakkunde yimbe, kinaa tawee ada waawi:
e Haalude faa jabee.
o Hollitinde ko nanngata hakkille.
o Hollitinde ko wadi.
o Haalude ko woni e hakkille goddo gila haalaali.
o Miilde ko foti hawreede e dow mum.
e Tonngude e ko hawraa e dow mum.



Ndeenno kaaloowo lobbo hakkunde yimbe, kinaa tawee yo o
baawdo haala, o beldo haala, o haalananeejo, o mupoowo, o
anndudo no wakkati foti jogoreede.




Saaganagol

o Kodum rewbe taton wombe do hakkunde doo bee moyyinta?
e Homo hakkillaaji mabbe woni e mum? '

e Homo be ngollata e innde mum?



Won fuu nde nanu-don ko woni saaganagol?

Kodum woni saaganagol?

Saaganagol yo hollitingol yimbe, gollirde, laamu ko woodi

yalla ana dowtonoo dum faa nafaa hebee.

Saaganagol yo fammingol kabaaru faa yimbe keba faamu

lobbo, piya dabareeji lobbi.

Neddo naa gollirde fuu yidunde saaganaade, kinaa tawee yo
haalananee, jabenteedo, baawdo waylitinde hakkillaaji wobbe.

Sii saaganagol yo tati:
e Saaganagol neddo e hoore mum.
e Saaganagol feewde e huunde.
o Saaganagol kabaaruuji jamaa.




Humpitingol ley hooreyaaku

Humpitingol ana jogii darnde mawnde ley hooreyaaku.
Hooreejo fuu ana haani anndude sanne no humpitagol yaarata
yalla golle mum ana moyYya.

Maandaa humpitingol: Dum yottingol kabaaru kaaloowo 00
feewde e kaaldeteedo dow faandaa keeyaado.

Nde haala humpitingol haalaa fuu so wanaa tawee:
o Kaaloowo
o Kaaldeteedo
e Ko haala mum haaletee
e Faandaa
e Haala (kabaaru)
o Nabirgal halaa (kanal)
e Hawaalu o
e Jaabu |

Wakkatiiji e sabaabuuji humpitingol ana keewani debbo
hooreejo dow o wuurdi e no o gollirta.

o Hoto?

- Ley galle/ ley gollirde/ ley fedde hebaande fuu

¢ E ley kodum?

- Ley batu/ley kawrital jamaa/ley batuuji nelanaabe



e Sabaabu homeo?
- Faa ndaarta hakkillaaji yimbe/faa saaganoo yimbe/faa
fammina yimbe/ faa ndaara kaaldal hakkunde yimbe.

Tiddallaji didi ana ngoodi kadooji humpitingol lobbol:
e Tiddallaaji banngal kaaki/kulle
o Tiddallaaji banngal hakkillaaji, needi e anndal jamaa.

Tiddallaji banngal kaaki e kulle yo:
e Laawi (nabirdi) kumpitirdi
o Oykooji
e E goddum

Tiddallaaji banngal hakkillaaji yo:
o Haala ka moyYyaali naa mbonnitaaka dow rafi faamugol

o Hubindagol jamaa e humpitagol ngol
e Goddum

TIMMIRKA

Hooreyaaku e waylito yo kulle didi jaadooje. Nde ‘haala
hooreyaaku haalaa fuu, waylitagol mbaaka e alhaali no worri
feewde e jamaa wondaa. Wayluito ngoo duu, hooreejo nii
laatotoo sabaabu mum. Hooreejo ana haani tawreede baawde
faa heba no waylitira kulle no feewri. E ley waylito ngoo duu,
hooreebe heybe ana mbaawi banngude.



Hooreyaaku rewbe puddudo banngude e ley laamuuji keredu oo
ana haani walleede yalla waylito ngoo ana piboo faa tekka.

Haalaaji kaalaadi e ngel dewtel dii ana perna ha_kkillaéji yimbe
daraniibe yirwere fuu.



IMPRESSION
IMPRIM SERVICES
Tél: (223) 229 19 01 Bamako (Mali)





